
Iniciamos a nosa viaxe…  

Por definición, viaxar é cambiar a localización das persoas servíndonos dun medio de 

comunicación. Viaxar é coñecer, é aprender é respectar mesmo aquilo que se ignora. Un viaxeiro 

nunca se confunde cun turista, porque o viaxeiro sente curiosidade, quere saber e agarda que as 

cousas sucedan, non ten présa.  

A nosa viaxe iníciase e remata en Rianxo, pero polo camiño pasaremos e ollarames distintos 

lugares. O noso destino é Ourense, pero a nosa meta é regresar a casa un pouco máis máis 

sabios. 

Ao viaxar é bo que nos guiemos por unha carta de ruta, para non perdernos. É bo ollar arredor e 

saber onde estamos en cada momento.  

Por iso imos escribir no mapa da portada deste caderno os nomes dos lugares polos que 

pasamos, porque cando non temos un nome para dicir os lugares, estes non existen.

 TAREFA 1. 

 

TAREFA 2. 

Hai dous lugares que quedaron atrás na nosa viaxe, polos que non pasamos pero que se 

atopan preto do noso camiño:  Cea e Ribadavia. Averigua por que son famosas esas dúas 

localidaes. 

 

Chegamos a Ourense… 

Ourense foi unha cidade moi literaturizada, pois numerosos autores utilizárona como espazo 

literario nas súas obras. 

Na Idade Media, Afonso X fala nunha cantiga súa do “boo vinho da cidade de’Ourens”. No 

Rexurdimento, Curros Enríquez aparece ligado a esta cidade, mais será Lamas Carvajal quen 

adquira importancia nesta cidade a través do seu labor xornalístico con O Tío Marcos da Portela 

e en El Heraldo Gallego e aínda máis con O catecismo do labrego. No final do séc. XIX, o 

narrador Álvarez de Nóvoa retratará esta cidade nos seus relatos recollidos na obra Pé das 

Burgas. O grande novelista da Xeración Nós, Otero Pedrayo, construirá a súa triloxía, Os 

camiños da vida, ao redor da transformación desta cidade como símbolo do tránsito da 

tradicional sociedade fidalga á moderna sociedade capitalista que se inicia co séc. XX. O seu 

compañeiro e ideólogo desta xeración, Vicente Risco, escribe a novela curta Do caso que lle 

aconteceu ao Doutor Alveiros, contando como desde Ourense se consegue resucitar a momia 

de Tutankamón.Tamén se deixa ver Ourense na súa obra máis representativa, O porco de pé. 

Outro colega do cenáculo ourensán, Cuevillas, retrata Ourense nos seus ensaios, Prosas 

galegas, onde destaca Como naceu a cidade de Ourense. En tempos máis recentes, da man 

da Nova Narrativa Galega, serán autores como Carlos Casares ou Xosé Luís Méndez Ferrín, 

quen contribúan a facer de Ourense a “Atenas de Galicia”. 

TAREFA 3. Averigua que nome recibe popularmente a cidade de Ourense. 

 



Blanco-Amor e Ourense… 

De todos os autores, quen máis destaca polo moito que se serviu espacialmente de Ourense na 

súa obra foi Eduardo Blanco-Amor. A cidade aparece retratada en 5 das súas obras: A esmorga, 

Os biosbardos, Xente ao lonxe, La catedral y el niño y Los miedos. 

O autor, nacido nesta cidade en 1897, recrea literariamente o Ourense da súa infancia e 

xuventudo desde o exilio. Pois Blanco-Amor tivo que marchar á emigración a Bos Aires en 1918, 

con apenas 20 anos, para fuxir do servizo militar que o quería levar á guerra en África e para fuxir 

tamén do pequeno e conservador mundo galego no que a súa personalidade tiña complicado 

poder desenvolverse libremente. 

Blanco-Amor sentíase “un neno triste nun pobo triste”.  Desde a emigración manterá unha intensa 

relación epistolar con Risco e vincularase á Irmandade Nacionalista Galega. En 1923 editará o 

voceiro nacionalista Terra no Río da Prata. Durante a República viaxará a España como 

xornalista e entablará unha forte amizade con Lorca.  

O 4 de decembro de 1978 pronuncia o discurso final da Manifestación a prol da Autonomía de 

Galicia desde o palco da Alameda de Ourense e uns meses despois morrerá en Vigo. 

 

TAREFA 4. Por que Lorca escribiu en galego? Averigua que obra poética nace da amizade 

entre Lorca e Blanco-Amor. 

 

ROTEIRO. A ESMORGA 

A obra foi publicada en Bos Aires en 1959, porque a censura da ditadura franquista impediu a súa 

publicación en Galicia. 

Os espazos xeográficos que percorren os protagonistas(nos que o Clube Alexandre Bóveda 

colocou placas conmemorativas con fragmentos da obra) sitúanse no que daquela era o Ourense 

suburbial, entrando os protagonistas na parte fidalga e burguesa só de xeito ocasional. 

1. XARDÍN DO POSÍO 

A esmorga, de Blancco-Amor, iníciase cando o seu narrador-

protagonista, Cibrán, vai para o traballo de peón camiñeiro, na 

estrada nova a Madrid, nunha chuviñenta mañanciña de luns. O 

Castizo, para chegar a Ervedelo, pasa perto do mesón da 

Cristalina e , pouco despois, atopa ao Milhmes e ao Bocas. Deixa 

o seu 

camiño e 

únese aos 

dous 

esmorgantes de máis sona de toda Auria. 

Diríxense á taberna da tía Esquilacha. Aí 

iniciamos o Roteiro de A esmorga. 

Ao chegar perto do Posío, entramos na 

taberna da tía Esquilacha, onde pararan 

tamén os tratantes. 

https://maps.google.es/maps/ms?msid=209020774912852408670.0004ceb0f2134365d9b06&msa=0&ll=42.333994,-7.863915&spn=0.00855,0.01929
http://www.slideshare.net/Socri/gua-para-a-lectura-de-a-esmorga
http://www.slideshare.net/Socri/blancoamor-a-esmorga-e-sarabela-teatro
http://gl.wikipedia.org/wiki/Ourense
http://alinguademarlou.blogaliza.org/a-esmorga/


O Posío é o parque dos parques da cidade. Naceu en 1846 como xardín botánico ligado á 

cátedra de Física, Química e Historia Natural do Instituto de Segunda Ensinanza, o único que 

durante moito tempo daba servizos educativos a toda a provincia. Na actualidade, ao IES Ramón 

Otero Pedrayo segue a chamárselle o do Posío. Ademais da avenida das palmeiras e o 

estanque das aves, destaca o camiño das moreiras  cun monumento ao escritor Lamas Carvajal. 

Cóntase que, a mediados do século XIX, despois de fuxir da súa casa de Celanova, Curros 

Enríquez andou errante polo cidade de Ourense. Varios autores sinalan que polas noites durmía 

de caridade nun forno de pan situado perto do Posío.  

 

2. AS BURGAS 

Desde a taberna da tía Esquilacha, os esmorgantes (Cibrán, o 

Castizo, o Milhomes e o Bocas) diríxense á desaparecida ponte de 

Pelamios, pola beira do río Barbaña até chegar ás Burgas. No 

entorno destes mananciais de augas termais, tan vinculados á orixe 

da cidade de Ourense, estaba a casa dos Andrade, onde habitaba 

unha misteriosa dama, que no final da esmorga desencadeará a 

traxedia. Mais, polo de agora, os tres esmorgantes deixan os 

quentes canos das Burgas para atravesar o río Barbaña, que viña 

cheo pola enxurrada, polo atallo do Saltodocán, onde os pasais estaban arrentes do cachón das 

augas, pero a ponte de Pelamios aínda lles quedaba lonxe. Chegan ao pazo dos señores do 

Castelo, onde descansan ao quente e comen e beben da man do Pega, pero a traxedia agarda 

por eles en forma de lume. 

Aquí, nas Burgas (do lat. BURCA: pía, baños-balnearios) , realizamos a segunda parada no 

Roteiro de A esmorga. 

Con que seguía a caer aquela chuvia acoriscada, que facía máis mesto o bafo, e a se 

soerguer da auga quente do lavadoiro grande da Burga. 

As Burgas son uns mananciais de augas 
termais dos que brota auga a unha 

temperatura entre 64 e 68ºC. Non está clara 
a orixe destes mananciais: unha lenda di 

que nacen debaixo da capela do Santo 
Cristo, na Catedral, e outra di  que son 

causadas por un volcán en repouso que está 
na base do Montealegre e que nalgún 

momento podería chegar a estoupar. A orixe 
do nome das Burgas tampouco está moi 

clara, pero parece que provén do latín 
"burca" que quere dicir pía, en alusión ós 

baños utilizados polos romanos como 
balnearios. Tamén se atopa neste conxunto 
a réplica das catro aras romanas atopadas 

na cidade, a primeira delas en honor das 
Ninfas desas augas ofrendada por Calpurnia Abana Aeboso, que é o primeiro nome coñecido dun 

habitante da cidade de Ourense. Antigamente, como se recolle en A esmorga,  as paisanas 
usaban a fonte para escaldar os polos e quitarlle así as plumas de forma máis doada.   É por 

estes mananciais que Ourense é coñecida como A cidade das Burgas. 

http://www.turgalicia.es/ficha-recurso?cod_rec=26818&ctre=19
http://www.culturagalega.org/roteiros/detalleextra.php?id=6&cod_rtro=5&cod_obx=108
http://www.turismoenxebre.com/2010/10/as-burgas-el-emblema-de-ourense.html
http://gl.wikipedia.org/wiki/As_Burgas
http://revista.mundo-r.com/contido/esmorga-ourense
http://gl.wikipedia.org/wiki/As_Burgas
http://www.turismoenxebre.com/2010/10/as-burgas-el-emblema-de-ourense.html


3. FONTE DE SAN COSME 

Os esmorgantes, fuxindo do pazo do Castelo que deixaran en 

chamas, entran na zona vella de Ourense pola antiga Porta do Aire, 

unha das antigas entradas á cidade polo Xardín do Posío, e acaban 

na Fonte de San Cosme. Aquí realizamos a terceira parada do noso 

Roteiro de A esmorga. 

Na fonte de San Cosme bebemos a morro uns grandes grolos 

de auga da pía, que nos fixo baleirar, de alí a pouco, todo canto 

tiñamos dentro. 

 

Aquí estaba situada, na Praza de San 

Cosme, unha fonte que desapareceu. 

Nesta imaxe de 1969, a fonte non estaba, 

pero fai uns anos alguén decidiu colocar 

a que hai na actualidade. 

Nesta praza atópase a Igrexa dos Santos 
Cosme e Damián,  

que acolle todos os Nadais o Belén de 
Baltar. 

 

TAREFA 5. Averigua que é o Belén de 

Baltar. 

 

4. CALEXÓN DE PENA VIXÍA 

 
O Castizo, o Milhomes e o Bocas foron parar á Ferreiría, onde se 

meten nun portal para determinar que facer, pois non era cousa de 

andar daquel xeito toda a noite co frío que facía. Acordan ir á casa 

da Monfortina, pero alí non os quixeron admitir, porque tiñan uns 

viaxantes forasteiros de moito rumbo. Así que, despois de rifar coas 

prostitutas, saen fuxidos novamente até chegar ao calexón de Pena 

Vixía. Aquí facemos a nosa cuarta parada polo Roteiro de A 

esmorga. 

Ao chegar ao calexón de Pena Vixía, o Bocas ordenou: Temos que nos separar. 

 

Na súa estancia en Ourense, Curros Enríquez 

viviu nunha casa da praza da Ferreiría. 

Trasladou á súa familia á cidade das Burgas. A 

praza na que residiron atópase moi 

transformada, pero conserva en dous dos seus 

lados edificacións típicas do século XIX.   

 

Atópase no contorno do Posío e a Porta de 

Aire, onde moraba Lamas Carvajal, que o 

visitaba con frecuencia. 

 

http://ourensenotempo.blogspot.com.es/2008/05/praza-da-fonte-arcada-san-cosme.html
http://www.ourense.es/portalOurense/RecursosWeb/DOCUMENTOS/1/0_2708_4.pdf
http://ourensecultura.com/espacio_baltar/belen_baltar.html
http://ourensecultura.com/espacio_baltar/belen_baltar.html
http://ourensecultura.com/espacio_baltar/belen_baltar.html
http://www.culturagalega.org/roteiros/detalleextra.php?id=6&cod_rtro=5&cod_obx=111
http://www.blogoteca.com/clpontevedra/index.php?fot=38973&pag=0
http://www.blogoteca.com/clpontevedra/index.php?fot=38973&pag=0
http://www.blogoteca.com/clpontevedra/index.php?fot=38973&pag=0
http://milhomes89.blogspot.com.es/2009_11_01_archive.html
http://milhomes89.blogspot.com.es/2009_11_01_archive.html
http://milhomes89.blogspot.com.es/2009_11_01_archive.html


5. PRAZA DO CORREXIDOR 
 

Os tres esmorgantes sepáranse no calexón de Pena Vixía, pero ao 

pouco vólvense xuntar na casa da Nonó. Mais tamén alí acaban nunha 

liorta entre dúas das prostitutas, o Bocas e o Milhomes. Así que, 

novamente, deben fuxir e ruar pola noite. As doce badaladas da catedral 

escóitanas desde a praza do Correxidor. Aquí, realizamos unha nova 

parada, a quinta, no noso Roteiro de A 

esmorga. 

Cando paramos de correr, aló pola 

praza do Correxidor, oíronse no reloxo da Catedral as 

badaladas da media noite. 

A Praza do Correxidor está próxima á Catedral e recibe o 
nome da residencia que en tempos acollía aos correxidores. 

No século XIII tamén se situou aquí o convento dos 
franciscanos. 

 

  

TAREFA 6. Averigua a quen está adicada a estuata que se 

atopa nesta praza.  

 

6. FONTE DO REI 

Desde a Praza do Correxidor, os esmorgantes, tiran para arriba coa 

intención de meterse na casa do Milhomes, que vivía na rúa de 

Crebacús. Pero o Bocas propuxo ir ao mesón do Roxo, porque todos 

os que van alí son xente de avería... Así que botaron a andar baixando 

pola rúa dos Fornos. Aí, na churrería do Parroquia, o Milhomes faise 

con dúas botellas de augardente para seguiren a esmorga. Cruzan a 

rúa da Estrela e métense pola rúa do Tecelán. E, sen saberen como, 

atópanse na rúa do Instituto. Para apartárense dun municipal que viña 

cara eles, déixanse ir até o adro da igrexa de Santa Eufemia e, ao 

veren que estaba aberta, metéronse nela como ratos. Deulles a risa e acabaron por saír da 

igrexa. Ao pouco de andar, pararon un anaquiño para ceibárense daquela risa que os abafaba e 

logo foron dar á Fonte do Rei. Aquí facemos a nosa sexta parada no Roteiro de A esmorga. 

Logo fomos dar á Fonte do Rei, onde mexamos na pía, con licencia de  
vostede. 

 

http://www.ocioengalicia.com/ourense/mostrarSeccion.php?id=364&verNoticia=2763&pagina=6#.UKfpNWdhEo0
http://www.ourense.es/portalOurense/fdes_d4_v1.jsp?tipo=6&codMenuSegundoNivel=37&contenido=1823&codMenu=29&nivel=1400&codMenuPrimerNivel=3&language=gl
http://www.ourense.es/portalOurense/fdes_d4_v1.jsp?tipo=6&codMenuSegundoNivel=37&contenido=1823&codMenu=29&nivel=1400&codMenuPrimerNivel=3&language=gl
http://www.ourense.es/portalOurense/fdes_d4_v1.jsp?tipo=6&codMenuSegundoNivel=37&contenido=1823&codMenu=29&nivel=1400&codMenuPrimerNivel=3&language=gl
http://www.ocioengalicia.com/ourense/mostrarSeccion.php?id=364&verNoticia=2763&pagina=6#.UKjxDGdhEo1
http://sli.uvigo.es/ddd/ddd_pescuda.php?pescuda=correxidor&tipo_busca=lema
http://alinguademarlou.blogaliza.org/a-esmorga/
http://patrimoniogalego.net/index.php/25211/2012/09/igrexa-de-santa-eufemia-do-centro/
http://ourensenotempo.blogspot.com.es/2010/06/fonte-do-rei.html
http://laboresvarios.blogspot.com.es/2011/02/roteiro-de-esmorga.html


Esta era a primitiva Fonte do Rei, onde os 

esmorgantes deitan as súas uriñas e onde o 

Bocas asegurará que non acabará a noite sen 

estar cunha muller.  

Hoxe a fonte non ten moita utilidade, á marxe da 

 histórica e estética. O certo é que resulta difícil 

decatarse da súa presenza.  

 

 

 

 

TAREFA 7. Busca 

a fonte e faille unha 

foto.  

 

7. PRAZA MAIOR 

Despois de perderen os cartos nunha partida ao sete e medio, no 

mesón do Roxo, os tres esmorgantes volven para o centro da 

cidade e chegan perto da Praza Maior. Aquí facemos a nosa 

penúltima parada no Roteiro de A esmorga. 

Con que, ao chegar perto da Praza Maior, oíronse as tres da 

mañá no reloxo da Catedral. A xeada estraba as rúas e máis os 

tellados. 

 
A Praza Maior está moi cerca das Burgas, toda ela asoportalada, circundada por moi bos 

edificios, cun saínte como balcón e presidida pola Casa do Concello. No século XV o Concello 

fixou aquí a feira principal da cidade, a Feira de San Martiño. É a única praza maior de Europa 

cun firme de chan suavemente inclinado. Aínda hoxe é o centro da cidade, onde se celebran as 

festas e as actividades culturais e lúdicas. 

TAREFA 8. Averigua como lle chaman ao saínte en forma de balcón que hai nesta praza 

nesta praza.  

 

http://alinguademarlou.blogaliza.org/a-esmorga/
http://ourensecultura.com/centro_historico/as_burgas.html
http://www.edu.xunta.es/web/sites/web/files/content_type/learningobject/2012/01/02/4010913547f8797c4cd45f2fc09a9235.pdf
http://www.galicia360.com/comarca-de-ourense/praza-maior-de-ourense.html


8. A ALAMEDA 

Os tres esmorgantes veñen das proximidades da Praza Maior; 

empurrados polo Bocas na súa ansia de estar cunha muller, diríxense, 

outra vez, á casa dos Andrade, nas Burgas; pero antes ollan o lume 

do pazo do Castelo, que eles deixaran ardendo esa mesma noite, 

desde a Alameda. Aquí paramos por oitava e derradeira vez, ao porlle 

o punto final ao Roteiro de A esmorga 

Cando pasamos pola Alameda aínda se vía o relustro do lume do 

pazo, que me desacougou moito velo, pois xa se me tiña 

esquecido. 

A Alameda era, na Idade Media, o Horto do 

Concello.Pero no séc. XIX, abriuse a rúa do 

Progreso e con ela viñeron comerciantes a 

instalárense neste lugar. A Alameda sitúase detrás 

do Mercado de Abastos e nela atopamos o Xardín 

Botánico e a Fonte de Oseira.  É un lugar de ocio 

no que se 

celebran 

concertos 

ao aire 

libre. 

 

TAREFA 9. Averigua a quen está 

adicada a estuata que se atopa nesta praza.  

 

9. FINAL DO PERCORRIDO DOS ESMORGANTES 

Non forma parte do Roteiro Literario que en Ourense deseñou a Asociación Alexandre 

Bóveda, pero os tres protagonistas da obra  de Blanco-Amor, non finalizan a súa ruada nocturna 

na Alameda, coma nós, senón que volven ás Burgas e alí entran de novo na casa dos Andrade, 

onde se desencadea a traxedia final. O Bocas vai fóra de si en busca da fermosa dama da casa, 

arrastra aos outros dous a volveren sobre os seus pasos e a subiren outra vez á horta da casa 

dos Andrade, tal e como fixeran esa mesma mañá. O círculo está a piques de se pechar. Porque 

o que o Bocas alí descobre ,en troques da súa fermosa dona, faino tolear aínda máis. Novamente 

teñen que saír fuxindo e diríxense cara á Estación. Pero ao pasar a Ponte Maior, Cibrán atopa 

ao Barrigas, quen lle informa de que a parella da garda civil anda pola Estación na procura deles. 

Así que deciden saír fóra, polos campos e as viñas dos arrabaldos. O Bocas compórtase coma un 

animal, obsesionado coa súa teima de estar cunha muller. Atravesa a finca do Abade das Vellas 

e os outros dous comprenden que se dirixe ao alpendre de Socorrito, a tola, que vive no Campo 

das Bestas, o lugar onde os varrendeiros van baleirar o lixo da cidade. Aí consúmase a traxedia 

e finaliza o roteiro dos esmorgantes, que dá con Cibrán, o Castizo, preso e declarando 

(contándonos a historia) ante un xuíz xordo e mudo. 

TAREFA 10. Cal  é a Ponte Maior?   

http://alinguademarlou.blogaliza.org/a-esmorga/
http://www.absolutourense.com/la-alameda-de-huerta-municipal-a-paseo-comercial/
http://alinguademarlou.blogaliza.org/a-esmorga/
http://www.absolutourense.com/la-alameda-de-huerta-municipal-a-paseo-comercial/


10. A

 CASA DE BLANCO-AMOR 

 Blanco – Amor naceu no número 27 da rúa de Lepanto, no 

centro vello de Ourense, entre as rúas polas que deambularon 

os tres protagonistas da súa obra A esmorga, publicada en 

1959 no exilio arxentino e en 1970 pola editorial Galaxia en 

Vigo, pero censurada. A primeira versión non censurada da 

obra, saíu á luz en 1995. 

 

TAREFAS FINAIS. Para comprobar que a información dada ao longo do percorrido foi 

recibida adecuadamente, responde ás seguintes cuestión: 

 Que famoso autor, fuxido da casa paterna, se agochou nun forno de pan próximo ao 

Xardín do Posío? 

 Para que usaban as paisanas a auga quente das fontes das Burgas? 

 Poderían hoxe os esmorgantes beber grandes grolos de auga na Fonte da Praza de San 

Cosme? 

 Con quen mantiña tertulia Curros en Ourense? 

 Cal é acaracterística máis salientable da Praza Maior de Ourense entre todas as prazas 

europeas? 

 Que famoso persoeiro ourensán deu un discurso nesta Alameda, como remate á 

Manifestación pola Autonomía de Galicia? 

 Enche os ocos das seguintas citas da obra que fomos lendo ao longo do percorrido: 

o Ao chegar perto do Posío, entramos ______________________________, onde 

pararan tamén os tratantes. 

o Con que seguía a caer aquela chuvia acoriscada, que facía máis mesto o bafo, e a se 

soerguer da auga quente do ______________________________. 

o Na _________________________ bebemos a morro uns grandes grolos de auga da 

pía, que nos fixo baleirar, de alí a pouco, todo canto tiñamos dentro. 

o Ao chegar ao __________________________________, o Bocas ordenou: Temos que 

nos separar. 

o Cando paramos de correr, aló pola _____________________________, oíronse no 

reloxo da Catedral as badaladas da media noite. 

o Logo fomos dar á _________________________________________, onde mexamos 

na pía, con licencia de vostede. 

o Con que, ao chegar perto da _____________________________, oíronse as tres da 

mañá no reloxo da Catedral. A xeada estraba as rúas e máis os tellados. 

o Cando pasamos pola ____________________aínda se vía o relustro do lume do pazo, 

que me desacougou moito velo, pois xa se me tiña esquecido. 

 

 

 

 

 

 

AVALIACIÓN DA ACTIVIDADE (deixa aquí as túas impresións, crítics  e suxerencias) 

 

 

 



 



 



ITINERARIO 

8:30h. Saída de Rianxo.  

É preciso levar: 

 Roupa cómoda e calzado deportivo para o roteiro. Bañador, toalla, chanclas e protección solar para 

as termas. Unha mochila adecuada para gardar todo. 

 Comida e auga para pasar o día (bocadillo, froita, froitos secos)  

 O CADERNO DE VIAXE para acceder á  información en torno ao Roteiro sempre que o precises. 

 O  MAPA para poder situarte en cada momento e ir marcando no mapa os lugares que vaias 

percorrendo. 

 Bolígrafo ou lapis. 

 O  MÓBIL ou CÁMARA DE FOTOS para realizar unha reportaxe fotográfica e/ou audiovisual do 

roteiro. 

 Moita curiosidade e ganas de pasalo ben. 

 

10:30h. Chegada a Ourense.  Realización do Roteiro de A esmorga, de Blanco-Amor. 

13:00h. Comida na Alameda. 

14:00h. Visita ás Pozas Termais de A Chavasqueira. 

17:00h. Saída de Ourense. 

19:00h. Chegada a Rianxo. 

 

ANTES DA SAÍDA 

1. Realizar a Lectura da obra, A esmorga. 

2. Consultar toda a información que está na Aula Virtual ou aquí: AULAS DE LINGUA E 

LITERATURA e GOOGLE MAPS. 

3. Realizar a lectura deste CADERNO DE VIAXE e preguntar todo o que non se entenda. 

4. Preparar unha mochila na que se poida meter todo o que se vaia a precisar. 

Profesoras responsables da saída: 

PAZ PLAZA 

SOFIA RAMA 

 

http://www.edu.xunta.es/centros/iesfelixmuriel/aulavirtual/
http://alinguademarlou.blogaliza.org/a-esmorga/
http://alinguademarlou.blogaliza.org/a-esmorga/
http://alinguademarlou.blogaliza.org/a-esmorga/
https://maps.google.es/maps/ms?msid=209020774912852408670.0004ceb0f2134365d9b06&msa=0&ll=42.334486,-7.863808&spn=0.00855,0.01929

